BOSNA I HERCEGOVINA

FEDERACIJA BOSNE I HERCEGOVINE

SREDNJOBOSANSKI KANTON/KANTON SREDIŠNJA BOSNA

KANTONALNI SUD NOVI TRAVNIK

Broj: 06 0 K 000928 08 K

Novi Travnik, 25.01.2010.godine
Kantonalni sud u Novom Travniku u vijeću sastavljenom od sudaca Darmin Avdić kao predsjednika vijeća, Angele Petrović i Sadika Lende kao članova vijeća, uz sudjelovanje Mironije Jozak kao zapisničara u krivičnom predmetu protiv optuženih Šabić Hasana, Gavranović Adnane i Duraković Enese zbog krivičnog djela pronevjere u službi iz člana 384. stav 3. u vezi sa članom 31. KZ F BiH optuženi  po optužnici Kantonalnog tužilaštva Travnik broj Kt-565/06 od 03.10.2008.godine, nakon vijećanja i glasanja vijeće je donijelo, a predsjednik vijeća u prisustvu optuženog Šabić Hasana i optužene  Gavranović  Adnane i njenog branioca Gekić Midhata advokata iz Gornjeg Vakufa – Uskoplja, te branioca optužene Duraković Enese advokata Agić Seada iz Travnika,    dana 25.01.2010. godine javno objavio slijedeću
U IME FEDERACIJE BOSNE I HERCEGOVINE !

P R E S U D U

Optuženi: 

1. Šabić Hasan, sa ostalim podacima kao u spisu,

2. Gavranović Adnana, sa ostalim podacima kao u spisu

3. Duraković Enesa, sa ostalim podacima kao u spisu

K R I V I   S U

Što su:



U periodu od 09.05.2003. godine pa do 12.05.2006.godine, kao službene osobe u UNION banci DD Sarajevo – Expozitura Bugojno i to: Šabić Hasan u svojstvu šefa Expoziture, a Gavranović Adnana u svojstvu samostalnog referenta – kontrolora, povredom zakona i općih akata i propuštanjem dužnog nadzora očito nesvjesno postupali u vršenju svojih dužnosti tako što, protivno odredbama čl. 2. Zakona o računovodstvu, odredbama Kodeksa računovodstvenih načela, član 65. do 69. Statuta UNION banke d.d. Sarajevo, Uputstva za blagajničko i trezorsko poslovanje UNION banke d.d. Sarajevo br. 1220/02 od decembra 2001. godine, Pravilnika o opisu poslova i radnih zadataka i Ugovora o radu, nisu svakodnevnom, neprekidnom i vanrednom kontrolom stanja novca u blagajni osigurali zakonitost u radu blagajnika i blagajničkog poslovanja u Expozituri Bugojno, nisu osigurali funkcioniranje „suključarstva“ već su dopustili da metalna kasa (trezor – sef) u toku radnog vremena bude otključana sa oba ključa u vratima i da sa oba ključa u toku radnog vremena raspolaže blagajnica Duraković Enesa, a Hasan Šabić i kao predsjednik komisije za popis stanja novca u blagajni na dan 31.12.2003. godine, a Adnana Gavranović kao predsjednik komisije za popis stanja novca u blagajni na dan 31.12.2004.godine i  31.12.2005.godine, protivno Upustvu za rad na popisu sredstava, obaveza prema izvorima sredstava, kapitala i vanbilansne evidencije, nisu izvršili stvarni komisijski popis novca, već su bez provjere stvarnog stanja novca u blagajni sačinili i potpisali zapisnike o stanju sredstava u blagajni expozituri Bugojno sa podacima predočenim od strane blagajnice Duraković Enese, a Gavranović Adnana i pored obaveze propisane Uputstvom za blagajničko i trezorsko poslovanje i Pravilnikom o opisu poslova i radnih zadataka nije na kraju radnog dana provjeravala i usaglašavala dnevnu dokumentaciju sa  stanjem u blagajni i time propustila obavezu utvrđivanja da li se stvarno stanje blagajne slaže sa knjigovodstvenim stanjem te istovremeno dopustila, na očigled Šabić Hasana kao šefa Expoziture, da umjesto nje, blagajnica Duraković Enesa na njenom radnom mjestu kreira završne blagajničke dokumente na kraju radnog dana, što je zbog propuštanja dužne kontrole dovelo do sačinjavanja nevjerodostojnih i neispravnih knjigovodstvenih dokumenata zbog čega je nastupila šteta za UNION banku u vidu manjka novca u blagajni u iznosu od 283.679,70 KM, a Enesa Duraković u svojstvu blagajnice, koristeći izostanak kontrole i nadzora njenog rada i dokumentacije, u namjeri da sebi pribavi protupravnu imovinsku korist, sukcesivno na razne načine  prisvajala novac koji joj je kao blagajnici povjeren u službi, tako što je novac uzimala iz kase i blagajne te koristeći dostupnost računima građana koji su imali otvorene štedne knjižice, a koje je osobno poznavala, neovlašteno bez znanja vlasnika računa Alić Šerifa, Mlačo Kemala i Hozić Sulejmana, sačinjavala lažne naloge blagajni o isplati novca sa njihovih računa koji je prisvajala, te evidentiranjem kroz blagajničku dokumentaciju za taj novac se knjigovodstveno razduživala, a dana 12.05.2004. godine, kada je Esma Bečirović na blagajni banke uplatila iznos od 477,40 KM na ime rate kredita i pored toga što je ovjerila nalog za plačanje nije proknjižila uplatu niti proslijedila novac na račun Raiffeisen bank d.d. BiH Filijala Vitez već je prisvojila navedeni iznos, a manjak novca u blagajni prikrivala na način da je sačinjavala dvojnu blagajničku dokumentaciju „dnevnik likvidatora“, „promet po računima“ i „promet blagajne“ tako što je, na kraju radnog dana u dokumentima, koji služe kao osnov za knjigovodstveno pračenje stanja novca u knjigovodstvu u Centrali UNION banke d.d. u Sarajevu „promet po računima“, „dnevnik likvidatora“ i „promet blagajne“ mijenjala podatke fiktivno prikazujuću da novac nije „izišao“ iz blagajne storniranjem određenih transakcija po nalozima za povrat novca u Centralni trezor u Sarajevo i time fiktivno podatke o količini novca u blagajni dovodila na nivo knjigovodstvenog, a ne stvarnog-manjeg stanja novca u blagajni, na kojim dokumentima je, kako bi osigurala obavezna dva potpisa krivotvorila potpis likvidatora u ekspozituri Bugojno Bajramović Sanele, a istovremeno u dokumentaciji iste vrste, koja je bila odraz stvarnog – manjeg stanja novca, a koja je zadržavana u ekspozituri Bugojno, iste transakcije su evidentirane kao izlaz novca iz blagajne, a na kraju 2003. godine, 2004. godine i 2005. godine, kao blagajnik i član komisije za popis novca u blagajni, podatke o stanju novca u popisnim listama prilagođavala knjigovodstvenom, a ne stvarnom stanju novca i na taj način prisvojila novac u ukupnom iznosu od 283.679,70 KM za koji iznos je sebi pribavila protupravnu imovinsku korist a oštetila UNION banku d.d. Sarajevo.

Čime su počinili:
optuženi Šabić Hasan i Gavranović Adnana krivično djelo nesavjestan rad u službi iz člana 387. stav 2. u vezi sa stavom 1. KZ F BiH, a

optužena Duraković Enesa krivično djelo pronevjere u službi iz člana 384. stav 3. u vezi sa stavom 1. KZ F BiH.

Pa ih sud na osnovu istih zakonski propisa uz primjenu člana 49. stav 1. KZ F BiH

O S U Đ U J E

Optuženog Šabić Hasana na kaznu zatvora u trajanju od 1 (jedne) godine,
Optuženu Gavranović Adnanu na kaznu zatvora u trajanju od 8 (osam) mjeseci,
Optuženu Duraković Enesu na kaznu zatvora u trajanju od 3 (tri) godine.
Na osnovu člana 57. stav 1. KZ F BiH optuženima se u izrečene kazne ima uračunati vrijeme u kojem su bili lišeni slobode povodom prijedloga za određivanje pritvora u periodu od 23. i 24. 05.2006.godine.

Na osnovu člana 212. stav 3. ZKP F BiH oštećenoj UNION banci d.d. Sarajevo djelimično se dosuđuje imovinskopravni zahtjev u iznosu od 283.679,70 KM (dvjestaosamdesettrihiljadešestosedamdesetdevet KM i 70/pf) koji iznos je oštećenoj dužna naknaditi optužena Duraković Enesa, dok se u preostalom dijelu postavljenog imovinskopravnog zahtjeva oštećena upućuje na parnični postupak.

Na osnovu člana 202. stav 1. i stav 3.  ZKP F BiH optuženi Šabić Hasan, Gavranović Adnana i Duraković Enesa dužni su solidarno naknaditi troškove krivičnog postupka, čiju će visinu sud utvrditi posebnim rješenjem, te da svaki od optuženih na ime paušala plati po 100,00 KM (stotinu KM). 

ZAPISNIČAR

